
19812337Abizenetatik tiraka

Didaktikaria: Xabier Zubizarreta

Abizenetatik tiraka
Batzuek oso gustukoa izaten dute bere 
familiako kontuak jakitea; esaterako, 
familiaren zuhaitz genealogikoa. Gai horri 
buruz arituko gara jarduera honetan, irratiko 
audio batean oinarrituta.
Ariketa hauek egin ditzakezu:
- Irratiko grabazioa ulertu.
- Testuko hitz batzuen definizioa emanda, hitz horiek zein 
diren idatzi.
- Gai horren inguruan komentatu gure ikuspuntua eta 
esperientzia talde txikitan.

Audioa ulertzen

Zure zenbat abizen edo deitura ezagutzen 
dituzu? Komentatu lagunekin ea nork dakizkien 
gehiago.

Jabier Perezek zuhaitz genealogikoak egiteko zerbitzua 
eskaintzen du Interneten. Berarekin hitz egingo dute irratiko 
erreportaje honetan. Entzun audioa eta esan ondorengo 
esaldiak egia ala gezurra diren.

https://labur.eus/FJAfo

Egia  Gezurra 

Familiari oparia egiteko, sartu zen Jabier zuhaitzen kontu honetan.

J. Perezen ustez, 128 abizen jakitea ez da zaila.

Erregistro zibila aurreko mendean sortu zen.

Oraindik ez baina laster egongo dira digitalizatuta hemengo Elizako artxiboak.

Gure familiaren aurrekoak nor izan ziren jakiteko kuruositatea kontu berria da.

https://labur.eus/FJAfo
http://www.ikasbil.eus/
https://labur.eus/FJAfo

Aurkitu esanahi hau duten hitzak testuan
Ondorengo definizioekin lotutako hitzak ageri dira audioan. Idatzi hitzak definizioen ondoan; nahi 
baduzu, begiratu audioaren transkripzioari.

Familia-izena:

Aitona-amonez gorako aurrekoak:

Ezkutu modukoa, etxearen ate nagusiaren gainean agertzen dena:

Guraso eta seme-alaben arteko ondorengo maila bakoitza:

Gotzain baten agintaritzapean dagoen Elizaren eskualdea:

Zuhaitz genealogikoa
Komentatu talde txikitan puntu hauek:
Baduzu edo izan duzu interesik gehiago jakiteko, zure familiaren zuhaitz genealogikoa egiteko?
- Ezagutzen duzu inor egin duena? Zer bide erabili zuen egiteko?
- Audioko zerbitzu horretan (gurearbasoak.eus) ordaindu egin behar da zuhaitza egiteko. Ezagutzen duzu modurik 
doan egiteko?

Horrelako esaldiak erabil ditzakezu:
- Nire lankide batek egin zuen. Donostiako Elizabarrutira joan zen eta han egin zuen.
- Nik momentuz ez daukat interesik. Geroago, beharbada, egingo dut.

http://www.ikasbil.eus/

Zuzenketa-orria

Egia  Gezurra 

Familiari oparia egiteko, sartu zen Jabier zuhaitzen kontu honetan. X

J. Perezen ustez, 128 abizen jakitea ez da zaila. X

Erregistro zibila aurreko mendean sortu zen. X

Oraindik ez baina laster egongo dira digitalizatuta hemengo Elizako artxiboak. X

Gure familiaren aurrekoak nor izan ziren jakiteko kuruositatea kontu berria da. X

Audioa ulertzen

Aurkitu esanahi hau duten hitzak testuan
Familia-izena: (abizena)
Aitona-amonez gorako aurrekoak: (arbasoak)
Ezkutu modukoa, etxearen ate nagusiaren gainean agertzen dena: (armarria)
Guraso eta seme-alaben arteko ondorengo maila bakoitza: (belaunaldia)
Gotzain baten agintaritzapean dagoen Elizaren eskualdea: (elizbarrutia)

KAZETARIA. Leinuak pisu garrantzitsua izan du euskal jendartean, bai maiorazko-kontuak tarteko eta baita sozialki 
ere. Baserri askotan topa daitezke familien armarriak eta etxe askotako paretetan ere bai koadroetan jasoak. Garai 
batean gehiago behar bada, baina gaur egun ere familia gehienetan izaten da genealogian interesa duen norbait, 
abizenetatik tiraka mendeetan atzera egin eta arbasoen berri jakitea maite duen jendea. Eta interes horri erantzun 
asmoz sortu zen Gure arbasoak.eus proiektua. Arantxa Irastorzak jaso du honen inguruko berri.     

ARANTXA IRASTORZA. Euskal abizenen ikerketa genealogikoa egiten dute Gure arbasoak.eus webgunean. Eta hor 
nagusiki hiru ikerketa-ildo eskaintzen dira, hiru zerbitzu: 128 abizen, 256 abizen edo ikerketa espezifikoa deitzen 
dutena.

JABIER PEREZ. Ba bueno, azken finean hain modan jarri zen 8 euskal abizeneko film harekin, ba esan nuen, ba 
beno, zergatik ez? 8 ez daude gaizki, baina 128 ez dira gutxi, eta askotan lortzen dira. Zure lehen 128 abizenak 
zeintzuk diren jakitea posible da, nahikoa da 6 belaunaldi egitea: gutxi gorabehera 1750 urte inguruan jaiotako 
arbasoak arte. Horrekin nahikoa da. Beste gauza bat da gero nahasketa baldin badago eta kanpotik, edo beste 
lurralde batzuetatik nahastu baldin badira; baina bestela, bai, bestela oso posible da. Kasu batzuetan iristen zara ba 
XVIII. mende-hasierara, beste batzuetan XVII. mendearen erdialdera eta kasu batzuetan iritsi liteke XVI. mendera 
arte.

ARANTXA IRASTORZA. Beno, eta galdetu diogu Jabier Perezi zein izaten den mendeetan atzera egiteko modua, zein 
den erabiltzen duen bidea eta zer-nolako tresnak erabiltzen dituen bidaia hori egiteko.

JABIER PEREZ. Atzera bideratzeko tresnak bi dira. Alde batetik dago erregistro zibila. Erregistro zibila gurean sortzen 
da gutxi gorabehera 1850. urte inguruan. Hortik atzera egiteko, Elizaren artxiboetara jo behar dugu. Baina daukagun 
zortea da gure erkideagoan, bai Araba, bai Bizkaia eta bai Gipuzkoako lurraldeetan, informazio hori, bertako 
elizbarrutiek digitalizatuta daukatela.

ARANTXA IRASTORZA. Familiakoei opari modura zuhaitz genealogikoa egitea pentsatu eta horrela sartu zen Jabier 
Perez mundu honetan, eta inguruan ere gaiak interesa pizten zuela ikusirik Gure arbasoak.eus proiektua jarri zuen 
martxan. 

Transkripzioa

http://www.ikasbil.eus/

